
Тіл және қақтығыстану салалары тоғысындағы мәселелерді қарас- 
тыруға бағытталатын «Лингвоқақтығыстану негіздері» пәні бойынша 
дайындалған бүл оқу-әдістемелік қүралында пән мазмүнында қамтыла- 
тын тақырыптар, магистранттың өз бетімен ізденуіне арналған тапсырма- 
лар жүйесі, жалпы алғанда, оқу үдерісінің үйымдастырылуы туралы ақ- 
параттар мен нүсқаулар беріледі. Оқу-әдістемелік қүралы мазмүнында 
қамтылатын ақпараттар магистранттардың аталған пән бойынша терең 
біліктілігін қалыптасыру мақсатын көздейді.

Оқу-әдістемелік қүралы жоғары оқу орындарының филология фа
культет! студенттеріне, магистранттарға, PhD докторанттары мен оқыту- 
шыларға арналған.

АЛҒЫ СӨЗ

Филология және әлем тілдері факультетінің магистратура 
бөлімінде оқытылатын Лингвоцақтыгыстану негіздері атты 
курсына арналып дайындалған оқу-әдістемелік қүралының тео- 
риялық және практикалық мақсаты -  курс бойынша тақырып- 
тық және мазмұндық қүрылымға қатысты бағыт-бағдар беру.

Курс магистранттардың лингвоқақтығыстану негіздері пәні- 
нің зерттеу нысандары, қалыптасуы мен негізгі бағыты, тілдің 
масс-медианың және түлғааралық, әлеуметтік топтық, діни, 
этникааралық қарым-қатынастардың бірден-бір қүралы қызме- 
тін атқаруы барысында туындайтын ақпараттық даулар, сөз 
қақтығыстары мен тілдік қақтығыстардың тілдік сипаттары, 
олардың лингвистикалық талдауына қатысты ғылыми-теория- 
лық және әдістемелік білім алуларына мүмкіндік береді.

«Лингвоқақтығыстану негіздері» курсының мақсаты түл- 
ғааралық, әлеуметтік топтық, діни, этникааралық қақтығыстар 
туындауының бір факторы қатарында тілдің орын алуына бай- 
ланысты лингвистика ғылымымен тогысатын қақтығыстану жә- 
не заңгерлік (қүқықтық) салаларда қажет етілетін лингвисти- 
калық білімді лингвистика ілімінің түрлі салаларының зерттеу 
нәтижелерін өзара үштастыру негізінде меңгертіп, магистрант- 
тардың кәсіби дайындығының теориялық негізін қалыптасты- 
руды, кәсіби және тағы басқа тілдік қарым-қатынаста комму- 
никативтік сәтсіздіктің алдын алуға мүмкіндік беретін білім мен 
дагдыны игертуді көздейді.

Курстың негізгі міндеттері:
-  «Лингвоқақтығыстану негіздері» пәнін ғылыми бағыт 

ретінде танытып, өзіндік ерекшелігін анықтау;
-  лингвоқақтығыстану саласындағы лингвистикалық және 

заңгерлік білім мен оның әдістерінің маңызын көрсету;
-  лингвоқақтығыстанудың гылыми концептуалдық аппа

раты және метатілімен таныстыру;
-  студенттердің лингвистика саласындагы дайындығын 

сот-лингвистикалық сараптама жүргізу үдерісінде аса 
маңызды болып табылатын тіл прагматикасы, тіл семан- 
тикасы, мәтін теориясымен, сөйлеу актілерінің теория- 
сымен байланысты білімдермен тереңдету;

